
O profesor Carlos Diéguez Gonzalez vén introducirnos no complexo
mundo da sinalizacion hormonal especialmente orientada a describir o
papel desempefado por un dos compofientes esenciais na actividade do
Sistema Nervioso Central (SNC): o Hipotdlamo. Presentounos unha vision
do roteiro da sinalizacién hormonal, dunha complexidade acrecentada
pola gran variedade de sinais que poden confluir neste proceso. As
clasicas sinais procedentes da “accion potencial” das neuronas, dos
péptidos xerados polas glandulas endocrinas, dos derivados de
aminoacidos e do colesterol, hai que engadir as posibilidades da
sinalizacion por produtos segregados por células do sistema inmunitario
ou pola actividade da microbiota intestinal, todos influentes na actividade
do SNC.

En tan enredado panorama de actividades celulares e de interaccions
moleculares, destaca de forma prominente o labor investigadora de Carlos
Diéguez, nunha disciplina onde é indispensable o dominio dunha gran
variedade de campos da investigaciéon, que van dende a xenética, a
bioquimica, a bioloxia celular, a microbioloxia, culminada pola propia
fisioloxia.

Non cabe dubida de que este é un privilexio que s6 pode ser acadado cun
gran esforzo educativo, como o levado a cabo por aquel mozo de San
Xoan de Rio coa tenacidade suficiente para soportar as dificultades para a
formaciéon en aqueles anos. Percorreuno Carlos, dende entdén, un largo
camiio para reunir a destacada formacion cientifica da que hoxe goza.
Comparto con el a admiracién polo seu primeiro mestre: o profesor D.
Ramén Dominguez, co que a mediados dos anos 80 tiven a ocasion de



cofiecelo e concordar con el sobre a comenencia da promocion da
formacioén cientifica en centros de calidade internacional recofiecida.

No caso de Carlos asi foi, de maneira que despois da sua licenciatura en
Medicina pola USC ; en 1981, e coa mediacidon do doutor Antonio GOmez-
Pan, incorporouse 6 laboratorio do profesor Maurice Scanlon en Cardiff,
un dos mais afamados de Europa naqueles anos, onde pasou mais de 6
anos  doutorandose e  formdndose na investigacion  en
Neuroendocrinoloxia. A experiencia acadada facilitoulle, a volta de
Cardiff, a paulatina creacion dun grupo propio de investigacién na
Facultade de Medicina da Universidade de Santiago, a vez que progresaba
na sUa actividade académica, acadando a catedra de Fisioloxia no ano
1991.

O grupo de investigacion foise acrecentando coa achega de mozos
investigadores atraidos pola categoria cientifica de Carlos e por unha
grande afeccidn a Neuroendocrinoloxia. Do seu grupo sairian pioneiras
publicacidns, resultado das investigaciéns da bioloxia do Hipotalamo e
relativas a regulacidén dos roteiros endocrinos implicados na sinalizacién
para controlar a temperatura corporal, a reproducion, a resposta 6 estrés,
o crecemento e a lactancia. Ainda que xa foron mencionados no discurso
de Carlos, quero resaltar, de xeito sumario, alguns dos resultados do
traballo do seu grupo nas investigacions sobre o crecemento, a obesidade
e o metabolismo enerxético.

Asi, son notables os seus resultados do uso de péptidos sintéticos para
analizar o seu efecto, a nivel hipotalamico, sobre a actividade de
segregacion da hormona do crecemento e na inhibicidon da somtostatina,
pofiendo de manifesto as posibilidades de aplicacidon farmacoldxica destes
péptidos.

De especial importancia son os seus traballos sobre a Ghrelina, un péptido
gue describen como estimulador da hormona de crecemento e como un
importante controlador do metabolismo enerxético, debido a sua
influencia sobre o control do apetito e sobre a adiposidade. Un efecto
contrario a ghrelina exercido pola leptina, unha proteina sintetizada polo
tecido adiposo e con receptores no Hipotalamo, da que o grupo de Carlos



realizou un estudo minucioso dos seus efectos neuroendocrinos,
culminado coa caracterizacion da influencia da leptina no aforro
enerxético mediado pola sinalizacién do hipotdlamo, asi como a relacidn
de esta co control da actividade da hormona do crecemento. Estes
traballos do grupo de Carlos demostraron que ghrelina e leptina estaban
especialmente implicadas no control da obesidade e da homeostase
enerxética. Mecanismos nos que demostraron, tamén, a nova
participacion de cofecido supresor tumoral p53 mediante a sua influencia
no metabolismo lipidico e da glucosa. A este escenario vénse a sumar a
implicaciéon da AMPKinasa na transduccién do sinal que funciona como
mediador dos efectos da ghrelina, especialmente no metabolismo
enerxético.

Todo isto, vén a demostrar, unha vez mais, a complexidade da sinalizacién
endocrina, e pon en valor a actividade investigadora do grupo de Carlos
para esclarecer os seus mecanismos e para a facilitacion farmacoldxica da
remediacion das suas patoloxias.

Na aportacion 6 éxito investigador de Carlos é pertinente facer referencia
a notables colaboradores no seu traballo: Fernando Dominguez, Miguel
Lopez, Rubén Noguerias, Felipe Casanueva, entre outros, pero merece
unha mencién especial Clara Alvarez Villamarin, a sia muller, que ainda
cunha colaboracién experimental mais limitada no grupo (ela dirixe seu
propio e destacado grupo de investigacion) &, e foi, moi importante polo
seu apoio moral, que conta moito na vida dos laboratorios.

A direccion de mais de 30 teses de doutoramento de alumnos, que hoxe
son destacados profesionais da academia e da investigacion, proba a
importancia da labor docente de Carlos.

O seu labor investigadora esta recompilada en mais de 580 publicaciéns
recollidas nas mais importantes revistas de gran nivel de difusion
internacional, dende Nature a Lancet, pasando por EMBO Journal, Trens
en Medicina Molecular, Bioguimica e Farmacoloxia, Cell Metabolism, etc.;
asi como a coautoria de 5 patentes e sendo un dos cientificos mais citados
nas areas da Bioquimica e da Bioloxia, con indice H de 109.



Esta actividade cientifica € mundialmente distinguida con premios e
cargos, dos que fago un resumo: o Geofrey Harris Award da Sociedade
Europea de Endocrinoloxia quen premia traballos pioneiros na
investigacion cientifica europea, en 2015; o premio a traxectoria do seu
grupo concedido pola Sociedad Espafiola de Endocrinologia y Nutricién, en
2014; o Premio Novoa Santos de Investigacion no 2013.

Director Cientifico do CIBER OBESITY AND NUTRITION dende o 2015 e
Director Cientifico do Centro de Investigacién en Medicina Molecular
(CIMUS) da USC, ata o presente ano. Ao que hai que engadir a pertenza a
diversos comités de avaliacién cientifica e a presidencia de congresos
nacionais e internacionais.

Este é o punto no que hai que insistir na importancia de que para elevar a
calidade cientifica dun pais ten que contar con persoeiros que, como
Carlos Diéguez, destacan nun contexto no que non foron, nin son,
especialmente faciles os medios disponibles para facer unha ciencia de
calidade. En este senso, a sUa traxectoria demdstranos que a tenacidade e
o sacrificio persoal poden superar as imperfeccions do sistema.

A exemplaridade da actividade profesional do profesor Carlos Diéguez
Gonzalez é premiada hoxe pola Real Academia Galega de Ciencias, que o
inclie dentro dos seus Académicos de Numero no acto do que me honra
facer a sua presentacion.

Carlos, benvido & RAGC.



